Bosna i Hercegovina

Federacija Bosne i Hercegovine

KANTON SARAJEVO

Ekonomsko-socijalno vijeće za

područje Kantona Sarajevo
ZAPISNIK

sa 38. sjednice Ekonomsko-socijalnog vijeća za područje Kantona Sarajevo

održane 16.07.2012. godine u zgradi Sindikata, Obala Kulina Bana br. 1.,

sa početkom u 15,00 sati
Sjednici su prisustvovali:

ispred Vlade Kantona Sarajevo: dr. Rusmir Sendić, potpredsjednik Vijeća, Mirza Sendijarević i Zilha Ademaj, članovi Vijeća i Suada Muminagić, zamjenica člana Vijeća.

ispred KO Saveza sindikata Sarajevo: Franjo Rener, potpredsjednik Vijeća, Bajro Melez, Kemal Lukšić i Faruk Bešlić, članovi Vijeća.

ispred Udruženja poslodavaca Kantona Sarajevo: mr.sc. Safudin Čengić, predsjednik Vijeća, Miralem Šabović i Igor Baroš, članovi Vijeća.

Sjednici nisu prisustvovali iz opravdanih razloga: Fikret Musić i Enver Malagić, članovi Vijeća.

Od stručnih saradnika sjednici je prisustvovala: Enisa Demić, pravni savjetnik.

U svojstvu izvjestioca sjednici je prisustvovao: ispred Ministarstva privrede Senad Nović, stručni savjetnik.

Sjednicu je otvorio Safudin Čengić, predsjednik Vijeća, te je predložio dnevni red kao u pozivu. Na predloženi dnevni red nije bilo primjedbi, te je jednoglasno usvojen slijedeći:

DNEVNI RED

1. Usvajanje zapisnika sa 37. sjednice Ekonomsko-socijalnog vijeća za područje Kantona Sarajevo 

2. Prijedlog zakona o geološkim istraživanjima 

Tekuća pitanja.

AD.1. Usvajanje zapisnika sa 37. sjednice Ekonomsko-socijalnog vijeća za područje Kantona Sarajevo
Član Vijeća ispred Udruženja poslodavaca Kantona Sarajevo Igor Baroš je iznio primjedbu da u zapisnik nije unijet zaključak Ekonomsko-socijalnog Vijeća za područje Kantona Sarajevo koji se odnosi na dostavljanje analize pitanja "zatvaranja" odnosno brisanja firmi iz registra privrednih društava.

Enisa Demić, pravni savjetnik u Ekonomsko-socijalnom vijeću za područje Kantona Sarajevo je istakla da je taj zaključak Vijeća već u realizaciji odnosno da je dostavljena molba Ministarstvu privrede da sačini analizu postupka registracije prestanka rada privrednog društva sa prijedlogom mjera za skraćivanje ovog postupka. U konkretnom slučaju učinjen je propust da se taj zaključak unese u zapisnik.

Primjedba je uvažena te je donesen slijedeći 

ZAKLJUČAK
Usvaja se zapisnik sa 37. sjednice Ekonomsko-socijalnog vijeća za područje Kantona Sarajevo, s tim da se u okviru tačke Tekuća pitanja unese zaključak: 

"Vijeće konstatira da postoje brojni problemi sa kojim se susreću privrednici prilikom registracije prestanka rada privrednog društva koja traje i do 5 godina. 

U cilju prevazilaženja ovih problema Vijeće cijeni potrebnim da Ministarstvo privrede izradi analizu postupka registracije prestanka rada privrednog društva sa prijedlogom mjera za skraćivanje ovog postupka".

AD.2. Prijedlog zakona o geološkim istraživanjima
Uvodno izlaganje podnio je dr. Rusmir Sendić, ministar privrede u Kantonu Sarajevo.

U raspravi je istaknuto da je prijedlog ovog zakona u odnosu na nacrt, tokom javne rasprave u kojoj je učestvovalo Ekonomsko-socijalno vijeće za područje Kantona Sarajevo, značajno poboljšan, naročito u oblasti inspekcijskog nadzora i kaznenih odredbi. Nakon razmatranja usvojen je slijedeći:

ZAKLJUČAK
1.   Vijeće podržava donošenje Zakona o geološkim istraživanjima, u predloženom tekstu. 

2.   Ovaj zaključak će se u formi mišljenja dostaviti Vladi Kantona Sarajevo i Ministarstvu   privrede, u skladu sa Uredbom o postupku i načinu pripremanja, izrade i dostavljanja propisa. 

AD.3. Tekuća pitanja

AD.3.1. Potpredsjednik Vijeća Franjo Rener je upoznao Vijeće da je Vlada Kantona Sarajevo uputila u Skupštinsku proceduru Nacrt zakona o izmjeni i dopuni zakona o plaćama i naknadama u organima vlasti Kantona Sarajevo bez da je postignuta saglasnost sa Sindikatom na nivou Kantona Sarajevo.

Zamjenica člana Vijeća Suada Muminagić je dala određena pojašnjenja u smislu da su razgovori obavljeni ali da nije postignuta saglasnost. Također je informisala Vijeće da će Vlada Kantona Sarajevo prije Sjednice Skupštine Kantona Sarajevo razmatrati stavove radnih tijela Skupštine kada će se i konačno odrediti prema navedenom nacrtu zakona.

S obzirom da se radi o Nacrtu zakona Vijeće nije donijelo poseban zaključak očekujući da će kroz javnu raspravu biti u prilici dati svoje mišljenje.

AD.3.2. Član Vijeća Faruk Bešlić je ponovno otvorio pitanje nedostavljanja Vijeću Prijedloga zakona o izmjenama i dopunama Zakona o visokom obrazovanju koji je Vlada Kantona Sarajevo već uputila u Skupštinsku proceduru iako je Vijeće pisanim aktom podsjetilo Ministarstvo obrazovanja, nauke i mladih da su obavezni, u skladu sa Programom rada Ekonomsko-socijalnog vijeća za područje Kantona Sarajevo za 2012. godinu, gdje je ovaj propis jasno naveden, isti dostaviti Vijeću na mišljenje. 

Nakon kraće rasprave donijet je slijedeći 

ZAKLJUČAK

Vijeće cijeni da je nedostavljanje Vijeću Prijedloga zakona o izmjenama i dopunama Zakona o visokom obrazovanju na mišljenje, i pored dostavljene urgencije Vijeća broj: 35-1-21/12 od 17.04.2012. godine, došlo do značajnog kršenja partnerskih odnosa.

U cilju zadržavanja visokog nivoa ostvarene saradnje socijalnog partnerstva u Ekonomsko-socijalnom vijeću za područje Kantona Sarajevo Vijeće poziva Vladu Kantona Sarajevo i u ovom slučaju konkretno Ministarstvo obrazovanja, nauke i mladih da ubuduće ispoštuje obaveze koje su definisane u Programu rada Ekonomsko-socijalnog vijeća za područje Kantona Sarajevo za 2012. godinu koji je dostavljen premijeru i svim ministarstvima u Vladi Kantona Sarajevo.

AD.3.3. Član Vijeća Faruk Bešlić je također otvorio pitanje poštivanja stava Vlade Kantona Sarajevo po pitanju penzionisanja svih zaposlenika u javnom sektoru po ostvarivanju prava na penziju.

Nakon kraće diskusije donijet je 

ZAKLJUČAK

Ekonomsko-socijalno vijeće za područje Kantona Sarajevo podržava Vladu Kantona Sarajevo u opredjeljenju da se, uz poštivanje svih propisa koji regulišu način ostvarivanja prava na penziju, penzionišu svi zaposlenici u javnom sektoru koji to pravo ostvare.

AD.3.4. Član Vijeća Miralem Šabović je ponovno pokrenuo pitanje propisivanja jednostavnije procedure za pretvaranje zajedničkih stambenih prostora u poslovne prostore.

Nakon kraće diskusije donijet je 

ZAKLJUČAK

Vijeće inicira kod Ministarstva prostornog uređenja i zaštite okoliša pokretanje procedure za izmjene i dopune propisa koji uređuje način pretvaranja zajedničkih stambenih prostora u poslovne prostore cijeneći da će se jednostavnijom procedurom podstaći razvoj malih biznisa, odnosno spriječiti nezakonito korištenje ovih prostora. 

Sjednica je završena u 16,00 sati.

P R E D S J E D N I K

mr.sc. Safudin Čengić

Broj: 01-38-Z- /12 

Sarajevo, ________2012. godine

